
১০
আনন্দ-তুফান।






যে ক্ষুধা,—তোমার কাছে থাকি,

অমৃতেও হইত কাতর;—

শান্তি-বারি পিয়া, শান্ত নাহি হ’ত যে পিপাসা।

দিন যায়, নিশি আ’সে যবে,

সুখে ঘুম পাড়ায় আমারে—মায়া;

ভুলে যাই সে সময়, মায়া-ঘোরে

তোমার প্রেমের কথা সব।
আহা! কেমন সুন্দর এ সংসার

রেখেছে সাজায়ে মায়া!

এস না মা ঘরে মোর;

কত ভাল বাসে মায়া,

বিরলে তা’ দেখাই তোমারে।

বলি যদি তারে কভু, “যা’ব মার কাছে,”

কত মতে ভুলায় আমায়।

কহে;—“কোথা যাবি বাবা!

কোথা তুই, কোথা তোর মাতা?

বহুদূর সেই পথ; বড় ক্লেশ, নারিবি যাইতে।

কণ্টক কঙ্কর পথে, শত্রু পদে পদে,

ঘোর বন, অন্ধকারে ভরা;

সিংহ ব্যাঘ্র ফিরে সদা পথে!—

যেও না যেও না যাদুমণি!—

